
MAKTABGACHA TA’LIM 
TASHKILOTLARI 
BOSHQARUVIDA 

DIVERSIFIKATSIYA: TIZIMLI 
YONDASHUV VA RIVOJLANISH 

STRATEGIYALARI
Xakimova Sevara Shavkat qizi

MTTDMQTMOI tayanch doktaranti

Annotatsiya: Ushbu maqolada maktabgacha ta’lim tashkilotlari boshqaruvida diversifikatsion yondashuvni joriy etishning 
nazariy-metodologik asoslari hamda uni tizimli yondashuv asosida rivojlantirish strategiyalari tahlil qilinadi. Tadqiqotda 
diversifikatsiyaning maktabgacha ta’lim tashkilotlari faoliyati samaradorligini oshirish, ta’lim xizmatlari sifatini yaxshilash 
va boshqaruv jarayonlarini modernizatsiyalashdagi o‘rni ilmiy jihatdan asoslab beriladi.

Kalit so‘zlar: diversifikatsiya, modernizatsiya, strategiya, ta’lim xizmatlari, boshqaruv, yondashuv, steykholder, tahlil.
Abstract: This article analyzes the theoretical and methodological foundations for implementing a diversification approach 
in the management of preschool educational organizations, as well as development strategies based on a systems 
approach. The role of diversification in increasing the effectiveness of preschool organizations, improving the quality of 
educational services, and modernizing management processes is substantiated.

Key words: diversification, modernization, strategy, educational services, management, approach, stakeholder, analysis.
Аннотация: В статье анализируются теоретико-методологические основы внедрения диверсификационного 
подхода в управлении дошкольными образовательными организациями, а также стратегии их развития на 
основе системного подхода. Обосновывается роль диверсификации в повышении эффективности деятельности 
дошкольных образовательных организаций, улучшении качества образовательных услуг и модернизации управ-
ленческих процессов.

Ключевые слова: диверсификация, модернизация, стратегия, образовательные услуги, управление, подход, 
стейкхолдер, анализ.

KIRISH
Globallashuv, axborot texnologiyalarining rivojlanishi, ijtimoiy-iqtisodiy muhitdagi o‘zgarishlar ta’lim tash-

kilotlaridan, jumladan, maktabgacha ta’lim tashkilotlaridan ham moslashuvchanlik va yangi sharoitlarga tezda 
moslasha olish qobiliyatini talab etadi. Bunday sharoitda strategik boshqaruv alohida ahamiyat kasb etadi, 
chunki u tashkilotlarga nafaqat tashqi chaqiriqlarga javob berish, balki o‘z kelajagini proaktiv tarzda shakllanti-
rish imkonini beradi.

Maktabgacha ta’lim tashkilotlari bolalarda asosiy ko‘nikma va malakalarni shakllantirishda muhim rol 
o‘ynaydi hamda ularning keyingi rivojlanishi va ta’lim olishi uchun poydevor yaratadi. Bunday tashkilotlarni 
samarali boshqarish ko‘rsatilayotgan xizmatlar sifati va iste’molchilar – ota-onalar hamda jamiyatning umumiy 
qoniqish darajasiga bevosita ta’sir ko‘rsatadi. Biroq bolalarning rivoji va xavfsizligi uchun alohida mas’uliyat bilan 
bog‘liq bo‘lgan maktabgacha ta’lim muassasalarining o‘ziga xosligi boshqaruv yondashuvlariga qo‘shimcha 
talablar qo‘yadi. An’anaviy boshqaruv usullari ko‘pincha tashqi muhit dinamikasini yetarli darajada hisobga 
olmaydi va o‘zgarishlarga tezkor munosabat bildirish imkonini bermaydi, bu esa tashkilot faoliyati samarador-
ligining pasayishiga olib kelishi mumkin.

TADQIQOT METODOLOGIYASI
Strategik rejalashtirish strategik boshqaruvning poydevori bo‘lib, tashkilot missiyasi, qarashlari (viziyasi), 

strategik maqsad va vazifalarini belgilash jarayonini o‘z ichiga oladi. Maktabgacha ta’lim tashkilotlarida strategik 
rejalashtirish rivojlanish yo‘nalishlarini aniq belgilash, resurslarni taqsimlash va ustuvorliklarni o‘rnatish imkonini 
beradi. Maqsadlar bo‘yicha boshqaruv usuli rahbariyat va xodimlar tomonidan maqsadlarni birgalikda belgilash, 

ularning bajarilishini muntazam monitoring qilish hamda natijalarni baholashni nazarda tutadi. Bu xodimlar 
motivatsiyasini oshirishga va ularni boshqaruv jarayoniga jalb etishga xizmat qiladi. Jarayonli (protsessual) 
yondashuv tashkilot faoliyatidagi biznes-jarayonlarni boshqarishga qaratilgan bo‘lib, ularning samaradorligi va 
sifatini oshirishni ko‘zda tutadi. Maktabgacha ta’lim tashkilotlari kontekstida bu bolalarni qabul qilish, ta’lim-
tarbiya faoliyati, ota-onalar bilan hamkorlik kabi jarayonlarni optimallashtirishni anglatadi [1].

Adaptiv boshqaruv tashkilotning tashqi muhitdagi o‘zgarishlarga tezkor javob qaytarish va o‘z faoliyatiga 
zarur tuzatishlar kiritish qobiliyatini nazarda tutadi. Bu, ayniqsa, ta’lim sohasidagi beqarorlik va doimiy o‘zga
rishlar sharoitida nihoyatda dolzarbdir.

MAVZUGA OID ADABIYOTLAR SHARHI
Boshqaruv sohasidagi klassik tamoyillar Fayol (1916), Taylor (1911) va Weber (1922) kabi olimlarning 

ishlanmalarida bayon etilgan. Ularning ta’lim sohasiga moslashtirilishi ko‘plab tadqiqotchilar tomonidan olib 
borilgan. Masalan, Fayolning rejalashtirish, tashkil etish, nazorat qilish va rahbarlik qilish tamoyillari maktab-
gacha ta’lim muassasalarida samarali boshqaruvni tashkil etish uchun asosiy yondashuv sifatida qaraladi. 

Zamonaviy ta’lim makonida maktabgacha ta’lim tashkilotlarini strategik boshqarish tobora dolzarb ahami
yat kasb etmoqda, bu bir qator tadqiqotchilar ishlarida ham o‘z aksini topgan. Zamonaviy tadqiqotlar (Bozkurt, 
2020; Khan, 2019) maktabgacha ta’lim tashkilotlarida boshqaruv jarayonlarini raqamli texnologiyalar bilan 
boyitishning ahamiyatini ta’kidlaydi. Xususan, axborot tizimlari yordamida ma’lumotlarni to‘plash, tahlil qilish va 
qaror qabul qilish jarayonlarini avtomatlashtirish imkoniyatlari kengaymoqda. Ushbu yondashuv tashkilotlarning 
samaradorligini oshirishda muhim ahamiyat kasb etmoqda [3].

Shunday qilib, ilmiy tadqiqotlar tahlili shuni ko‘rsatadiki, ko‘plab tadqiqotchilar maktabgacha ta’lim tashki
lotlarini rivojlantirishda strategik boshqaruvning ahamiyatini e’tirof etadilar. Ular zamonaviy boshqaruv usullari 
va modellarini joriy etish, rahbarlarni yangi vositalar va yondashuvlarga o‘qitish, shuningdek, muassasalar faoli-
yatiga ta’sir etuvchi tashqi omillarni hisobga olish zarurligini ta’kidlaydilar. Diversifikatsion yondashuv asosida 
strategik boshqaruv tashkilotning uzoq muddatli maqsadlarini belgilashga, ularga erishish strategiyalarini ishlab 
chiqishga hamda tashqi muhitdagi o‘zgarishlarga moslashishning zarur darajasini ta’minlashga qaratilgan 
kompleks faoliyatni ifodalaydi. Maktabgacha ta’lim tashkilotlari kontekstida strategik boshqaruv tashkilotning 
barqaror rivojlanishini ta’minlash, ta’lim xizmatlari sifatini oshirish hamda asosiy manfaatdor tomonlar ehtiyojla-
rini qondirish imkonini beradi.

TAHLILLAR VA NATIJALAR
Innovatsion menejment yangi g‘oyalar, texnologiyalar va ish usullarini joriy etishga yo‘naltirilgan bo‘lib, 

maktabgacha ta’limda bu yangi ta’lim dasturlari, o‘qitish texnologiyalari hamda baholash usullaridan foyda
lanishda namoyon bo‘lishi mumkin. Ko‘rib chiqilgan usullar va modellarni maktabgacha ta’lim tashkilotlarida 
qo‘llash bo‘yicha qiyosiy tahlil 1-jadvalda keltirilgan.

1-jadval: Maktabgacha ta’lim tashkilotlarida strategik boshqaruvning zamonaviy usullari va modellarini qo‘llash 
tahlili

Metod/model Afzalliklari Cheklovlari

Strategik rejalashtirish
Rivojlanishning aniq yo‘nalishi;
Resurslarni optimallashtirish;
Harakatlarning uyg‘unligini oshirish

Ko‘p vaqt va resurs talab etadi
Rejaga qat’iy amal qilinganda 
moslashuvchanlikning pasayishi mumkin

Maqsadlar asosida 
boshqarish

Xodimlar motivatsiyasining oshishi;
Aniq baholash mezonlari;
Xodimlarning jarayonga jalb etilishi

Maqsadlar to‘qnashuvi yuzaga kelishi mumkin;
Rivojlangan kommunikatsiya madaniyatini talab 
etadi

Jarayonli yondashuv
Jarayonlar samaradorligini oshirish;
Xarajatlarni kamaytirish;
Xizmatlar sifatini oshirish

Jarayonlarni aniqlash va tavsiflash murakkab;
Doimiy nazorat zarur

Adaptiv boshqaruv
O‘zgarishlarga tezkor javob;
Boshqaruvningmoslashuvchanligi
Raqobatbardoshlikning oshishi

Harakatlarning tartibsiz bo‘lib ketish ehtimoli;
Boshqaruvchilarning yuqori malakasini talab etadi

Innovatsion menejment
Ilg‘or tajribalarni joriy etish; 
Muassasaning jozibadorligini oshirish; 
Rivojlanishni rag‘batlantirish

Innovatsiyalarning muvaffaqiyatsizlik xavfi; 
Investitsiya zarurati; Xodimlar tomonidan 
o‘zgarishlarga qarshilik

Jadvaldan ko‘rinib turibdiki, har bir usul va model o‘ziga xos afzalliklar hamda cheklovlarga ega. Muayyan 
yondashuvni tanlash tashkilotning o‘ziga xosligi, maqsadlari, resurslari va tashqi muhitiga bog‘liq. Shuningdek, 
strategik boshqaruvning zamonaviy usullari va modellarida maktabgacha ta’lim tashkilotlari faoliyati samarador-
ligini oshirish uchun yuqori salohiyat mavjud. Strategik rejalashtirish, maqsadlar asosida boshqarish, jarayonli 
yondashuv, adaptiv boshqaruv, innovatsion menejment hamda steykholderlik yondashuvidan foydalanish tash-
kilotlarga tashqi muhitdagi o‘zgarishlarga moslashuvchan munosabat bildirish, ko‘rsatilayotgan xizmatlar sifa-
tini oshirish hamda turli manfaatdor tomonlar ehtiyojlarini qondirish imkonini beradi. Ko‘rib chiqilgan har bir usul 
o‘zining kuchli jihatlari va cheklovlariga ega bo‘lib, ularni boshqaruv amaliyotiga tanlash va joriy etishda albatta 
hisobga olish zarur. Xususan, strategik rejalashtirish rivojlanishning aniq yo‘nalishini ta’minlaydi, biroq tezkor 
o‘zgarishlar sharoitida yetarlicha moslashuvchan bo‘lmasligi mumkin. Adaptiv boshqaruv esa o‘zgarishlarga 
tezkor javob berish imkonini yaratadi, ammo aniq yo‘naltiruvchi mezonlar mavjud bo‘lmaganda, harakatlarning 
tartibsizlashuviga olib kelishi ehtimoli bor.

Maktabgacha ta’lim tashkilotlarida strategik boshqaruvning zamonaviy usullarini muvaffaqiyatli joriy etish 
uchun quyidagilar tavsiya etiladi:

•	 kompleks yondashuv – har bir usulning cheklovlarini kamaytirish maqsadida bir-birini to‘ldiruvchi metodlar 
kombinatsiyasidan foydalanish;

•	 tashkilot xususiyatlariga moslashuv – metodlarni tanlashda muassasaning o‘lchami, madaniyati, 
resurslari va tashqi muhitini hisobga olish;

•	 xodimlarni o‘qitish – yangi usullarni samarali qo‘llash uchun boshqaruv va kasbiy kompetensiyalarni 
rivojlantirishga sarmoya kiritish;

•	 steykholderlarni jalb etish – ota-onalar, xodimlar, mahalliy hamjamiyat va ta’limni boshqarish organlari 
bilan faol hamkorlikni yo‘lga qo‘yish, ularning manfaatlarini hisobga olish va sodiqlikni oshirish;

•	 monitoring va baholash – strategik boshqaruv usullarini joriy etish natijalarini muntazam baholab borish 
hamda zarurat tug‘ilganda yondashuvlarni tuzatish [2].

XULOSA VA TAKLIFLAR
Ta’lim xizmatlari bozorida doimiy o‘zgarishlar va raqobatning kuchayib borishi sharoitida strategik bosh-

qaruvning zamonaviy usullaridan foydalanuvchi maktabgacha ta’lim tashkilotlari barqaror rivojlanish hamda 
muvaffaqiyatga erishish uchun kengroq imkoniyatlarga ega bo‘ladi. Tadqiqotning amaliy ahamiyati shundan 
iboratki, maqolada keltirilgan tavsiyalar maktabgacha ta’lim tashkilotlari rahbarlari tomonidan boshqaruv sama-
radorligini hamda ta’lim xizmatlari sifatini oshirish jarayonida samarali qo‘llanilishi mumkin.

Foydalanilgan adabiyotlar ro‘yxati:
1.	 Nizamov M. (2021). Maktabgacha ta’lim tashkilotlarida boshqaruv samaradorligini oshirishning nazariy va amaliy jihat-

lari. Oliy ta’lim va pedagogika ilm-fani, 25–34.
2.	 Hamdamova Mahzuna Tursunovna. (2023). Formation of student management culture as a pedagogical problem. 

Eurasian Scientific Herald, 24, 49. https://geniusjournals.org/index.php/esh/article/view/4913
3.	 Ilhom S., Kizi S. G. N. (2022). Early students in mathematics: formation of fundamentals of economic knowledge.
4.	 http://www.lex.uz

